
Leideanna um Pleanáil Churaclaim: Matamaitic
Is feidir an chaipéis seo a úsáid chun tacú le gnéithe éagsúla den phleanáil scoile don Mhatamaitic i gcomhthéacs an Churaclaim Bhunscoile (1999). Is iad na cáipéisí curaclaim ná Curaclam Matamaitic agus na Treoirlínte do Mhúinteoirí. Ar mhaithe le nascadh agus comhtháthú bfhiú féachaint ar cháipéisí eile curaclaim.

Is feidir na leideanna pleanála a úsáid i slite eagsula:

· mar chreatlach do phlean forbartha scoile uile don Mhatamaitic

m.sh. d’fhéadfadh an scoil/príomhoide/comhordaitheoir é a úsáid chun na teidil riachtanacha a aithint

· mar threoir do scoil chun an cleachtas mar atá a athbhreithniú 

m.sh. d’fhéadfadh scoil plean Matamaitice a bheith i bhfeidhm acu cheana féin agus an cháipéis seo a úsáid chun a bplean féin a athbhreithniú

· mar struchtúr chun cinntí a deineadh roimhe seo maidir le Matamaitic a tharraingt le chéile

m.sh. d’fhéadfadh cinntí a bheith déanta ag scoil cheana féin ar ghnéithe den Mhatamaitic agus d’fhéadfaidís an cháipéis seo a úsáid chun na cinntí seo a chur le chéile

· mar straitéis chun díriú ar thosaíochtaí aitheanta  i leith na Matamaitice 

Ní mór do scoileanna aird ar leith a dhíriú ar na gnéithe seo leanas agus iad i mbun pleanála don churaclam 

· an cur chuige a bheith réadúil ach san am céanna dúshláin a bheith ann i gcomhthéacs na scoile

· aird a dhíriú ar an bplean náisiúnta i leith chur i bhfeidhm an churaclaim bhunscoile 

· cothromaíocht a bheith ann i leith forbairt gach gné den churaclam ach ag an am gcéanna aird a thabhairt ar na spriocanna náisiúnta maidir le litearacht agus uimhríocht

· cothromaíocht a bheith ann idir an dul chun cinn agus an fhorbairt le linn an phróiséis  – cinnteoidh  an cur chuige seo go leanfar leis ar na feabhsaithe in ábhar amháin fad is atá forbairt á dhéanamh in ábhar eile 

· deimhin a dhéanamh de go bhfuil dlúthcheangal idir an próiseas pleanála uile scoile, agus an fhoghlaim agus an mhúinteoireacht  sna seomraí ranga

· monatóireacht a dhéanamh ar chur i bhfeidhm an phlean agus aird faoi leith a thabhairt ar fhoghlaim na ndaltaí. Ní mór an Bord Bainistíochta agus na tuismitheoirí a chur ar an eolas faoi seo.

Tá na leideanna leagtha amach chun cabhrú leis an bpróiséas pleanála. Cabhróidh na leideanna chun plean forbartha scoile uile a thabhairt le chéile don Mhatamaitic a bheidh in oiriúint do chomhthéacs na scoile. B’fhéidir nach mbainfidh roinnt de na leideanna le scoil ar leith agus b’fhéidir go mb’fhiú cinn eile a chur san áireamh. Ba chóir leasuithe a dhéanamh de réir mar is gá.
Tá sé thar a bheith tábhachtach go mbeidh ionchur ag na múinteoirí sa phlean. Ba chóir iad a bheith  ar an eolas faoin bplean críochnaithe mar go go mbeidh a bpleanáil fadtréimhseach agus gearrthréimhseach féin bunaithe air. Beidh sé ina ábhair eolais freisin do mhúinteoirí sealadacha faoi na cuir chuige agus na modheolaíochtaí a úsáidtear sa scoil. Ba chóir go mbeadh cóip den bplean ar fáil do gach múinteoir chun treoir a thabhairt dó/di ina gcleachtas aonair. Féadfaidh an pobal scoile breathnú ar an bplean chomh maith.

Tá  leideanna  pleanála  curaclaim, leis an struchtúr agus an leagan amach céanna, ar fáil don Bhéarla, Gaeilge, Na hAmharcealaíona, Eolaíocht, OSPS, Corpoideachas, Ceol, Tír Eolaíocht, Stair agus Drámaíocht.

Tá Curaclaim na Bunscoile ar fáil ar shuíomh idirlín an NCCA ag  www.ncca.ie 
Tá eolas breise ar fáil don Mhatamaitic ar shuíomh idirlín an PCSP ag www.pcsp.ie 
Matamaitic
Fógra:  Cé go bhfuil gach iarracht déanta cruinneas a chinntiú, ba chóir do scoileanna féachaint  ar cháipéisí curaclaim, PCSP, SDPS, Athbhreithniú ar Churaclaim na Bunscoile agus Leabhrán Machnaimh do Scoileanna, ciorcláin/foilseacháin/reachtaíocht chuí má tá aon cheist ar/faoi leith acu ar an ábhar seo.
(A) Ceisteanna le plé faoi phlean scoile uile don Mhatamaitic: 
· Cad é cuspóir an phlean seo?

· Cad iad na céimeanna atá riachtanach chun an plean a chur le chéile?

· Cé a bheidh rannpháirteach agus  conas a bhainisteofar a n-ionchur? 

· An bhfuil saineolas áirithe foirne sa réimse seo a d’fhéadfaí a úsáid? 

· An féidir saincheisteanna atá bainteach leis an bplean  a aithint ag an  am seo?

(B) Céimeanna molta le leanúint chun na pleananna curaclaim seo nó eile a chur le chéile: 

	(
	Athbhreithniú

Taighde

Ullmhúchán
	· Aidhmeanna an phlean scoile uile don Mhatamaitic a phlé agus teacht ar chomhaontas maidir leo m.sh. Tá sé mar aidhm againn tríd an bplean seo, , ár gcur chuige i leith theagasc agus foghlaim na Matamaitice a leagan amach. Beidh an plean seo mar bhunús do phleanáil ghearrthréimhseach agus fhadtréimhseach do mhúinteoirí. Beidh sé ina ábhar eolais freisin do mhúinteoirí sealadacha faoin  gcur chuige agus na  modhanna teagaisc a úsáidtear inár scoil.
· Athbhreithniú ar an gcleachtas mar atá sa scoil. Cén cleachtas mar atá faoi láthair is féidir a chur ar pháipéar? 

An bhfuil gnéithe den chleachtas a chaithfear a fhorbairt trí phleanáil gníomhaíochta?
· Taighde a dhéanamh ar cháipéisí curaclaim, agus aon abhar oiriúnach eile ar nós  suíomh idirlín PCSP, acmhainní agus ábhair in úsáid sa scoil, torthaí measúnachta, Ag Breathnú ar an Scoil Againne (DES), Dréacht-Treoirlínte NCCA do Mhic Léinn le Míchumais Ghinearálta Foghlama 7rl…(Féach Mír Thagartha)

· Déan tagairt do phleananna eile curaclaim atá  sa scoil a  bhaineann leis an bplean seo – Clár Teanga, Measúnú, Riachtanais Speisialta, Coimeád Cuntas, Cumarsáid, Sláinte & Sábháilteacht, Obair Bhaile, Rannpháirtíocht Tuismitheoirí, OSPS, Corpoideachas, OSIE …

	(
	Comhairliúchán

Dul i gComhairle le
	· Dul i gcomhchomhairle le múinteoirí, tuismitheoirí, daltaí, an Bord Bainistíochta, SDPS, PCSP, Ionaid Oideachais, Coláistí Oideachais … de réir mar is cuí.

	(
	Dréachtphlean a ullmhú
	· (Féach an fráma a ghabhann le seo). Beidh tionchar ag comhthéacs gach scoile ar an bplean a ghlacfar leis. (Féach Treoirlínte do Mhúinteoirí: Matamaitic lth. 18-21, Ag Breathnú ar án Scoil Againne lth ix)

	(
	Scaipeadh
	·  An dréachtphlean a scaipeadh ,  dul i gcomhairle le baill phobal na scoile de réir mar is cuí agus leasaithe a dhéanamh más gá. 

	(
	Daingniú

agus

Cumarsáid
	·  An plean a chur faoi bhráid an Bhoird Bhainistíochta le daingniú. 
 An plean daingnithe a chur in iúl do bhaill phobal na scoile de réir mar is cuí.


Leideanna Pleanáil Curaclaim

Matamaitic
Réamhrá agus Réasúnaíocht

(a) Réamhrá

Luaigh conas a cuireadh an plean le chéile agus cé a bhí rannpháirteach ann (próiseas agus comhpháirtíocht mar is cuí).
(b) Réasúnaíocht

Luaigh na cúiseanna ar socraíodh díriú ar an réimse seo le haghaidh forbartha, m.sh.
Chun cur leis an teagasc agus leis an bhfoghlaim sa scoil

Cloígh leis na prionsabail foghlama a leagadh amach sa Churaclam Bunscoile

Na pleananna reatha matamaitice a athbhreithniú

Fís agus Aidhmeanna

(a) Fís

Cuir an plean i gcomhtheacs spiorad sainiúil (éiteas) na scoile, m.sh.
Daltaí a ullmhú agus ról tábhachtach a imirt ina bpobal ...

nó

Tá meas ag ár scoil ar gach uile dhalta  agus, cabhraíonn leo chun a gcumas nádúrtha a bhaint amach ...

(b) Aidhmeanna
Cad a theastaíonn ón scoil a bhaint amach go hidéalach leis an bplean seo a chur chun cinn (Féach ar aidhmeanna agus cuspóirí matamaitice, Curaclam lth. 12-14)

Aontaímid le haidhmeanna an Churaclaim Bunscoile don mhatamaitic

· Meon dearfach a fhorbairt i leith na Matamaitice agus meas ar a gnéithe praiticiúla agus aeisteiticiúla

· Cumas chun fadhbanna a réiteach a fhorbairt chomh maith le cumas chun Matamaitic a chur i bhfeidhm ó lá go lá

· A chur ar chumas an linbh teanga mhatamaiticiúil a úsáid go héifeachtach agus go cruinn

· A chur ar chumas an linbh tuiscint a fháil ar phróisis agus ar choincheapa matamaiticiúla ag a leibhéal cuí forbartha agus cumais

· A chur ar chumas an linbh inniúlacht a bhaint amach i scileanna matamaiticiúla bunúsacha agus i bhfiricí uimhreacha bunúsacha a chur de ghlanmheabhair

· An bhfuil aidhmeanna breise ann a bhaineann le comhthéacs do scoile féin?
Tabharfar aghaidh ar an bplean Matamaitice seo faoi na ceannteidil seo a leanas

Pleanáil Curaclaim
1. Snáitheanna agus Snáithaonaid

2. Cur Chuige agus Modheolaíocht

3. Measúnú agus Coimeád Cuntas
4. Leanaí le Riachtanais Éagsúla

5. Comhionannas agus Rannpháirtíocht

Pleanáil Eagraíochta

6. Clár Ama

7. Obair Bhaile

8. Acmhainní agus TFC (ICT)

9. Pleanáil agus Tuairisciú Múinteoirí Aonair

10. Forbairt Foirne

11. Rannpháirtíocht Tuismitheoirí
12. Nascanna leis an bPobal 

1. Snáitheanna agus Snáithaonaid

(Chun forbhreathnú ábhar a fháil féach Curaclam: Naíonáin lth.17; Rang a hAon & a Dó lth. 39; Rang a Trí & a Ceathair lth.63; Rang a Cúig & a Sé lth. 87)
· Chun a chinntiú go dtuigfidh gach múinteoir an curaclam dá rang, déanfaimid an méid seo a leanas..

· Chun a chinntiú go mbíonn an cur amach sin ag múinteoirí i gcónaí má athraíonn múinteoirí ó rang go rang nó má thosaíonn múinteoirí nua sa scoil, déanfaimid ...

· Conas a thabharfaimid faoi shaincheisteanna áirithe a bhaineann le cásanna idir ranganna m.sh. go leor téacsleabhar, úsáid ábhar, amchláir... más gá?  
2. Cur Chuige agus Modheolaíocht

Sa Churaclam Matamaitice díríotar aird ar na Snáitheanna agus Snáithaonaid trí shúillibh an chur chuige agus modheolaíochtaí a úsáidtear. (Féach ar Threoirlínte do Mhúinteoirí: Matamaitic lth. 30 - 65)
2.1  Ginearálta

· Ba chóir an deis a thabhairt do gach leanbh a bheith ábalta teacht ar an réimse iomlán (gach snáith) den churaclam matamaitice. Conas a dhéanfaimid é seo (a) do leanaí i ranganna príomhshrutha (b) do leanaí a fhaigheann teagasc breise ó mhúinteoirí acmhainní/tacaíochta foghlama? 

· An bhfuilimid ag cinntiú go bhfuil béim níos lú ar théacsleabhair agus leabhair oibre agus béim níos mó ar straitéisí gníomhacha foghlama? 

· An gcinnteoimid go bhfuil na téacsleabhair a úsáidtear de réir aidhmeanna reatha leibhéal an ranga?

· Cad iad na céimeanna atá riachtanach chun úsáid chuí ábhar coincréiteach a spreagadh? Féach, go háirithe, ar an gcás sna meánranganna agus sna ranganna sinsearacha

· An bhfuilimid ag tabhairt deiseanna do leanaí idir an ceathrú agus an séú rang chun áireamháin a úsáid, m.sh. chun freagraí a sheiceáil, chun córas na n–uimhreacha a fhiosrú, chun fáil réidh le srianta ríomhaireachta do leanaí níos laige nó chun díriú ar réiteach fadhbanna?

· An bhfuilimid ag cinntiú go gcloítear leis na teorainneacha, go háirithe sa chéad agus sa dara rang áit a bhfuil an béim ar choincheap luach áite a fhorbairt, m.sh. níos mó oibre sa chearnóg céad gan dul thar 100? (Féach Treoirlínte do Mhúinteoirí: Matamaitic, lth. 70)

· An bhfuilimid aontaithe go bhfuil na leanaí ‘ag fiosrú’ na bhfoirmlí seachas á bhfoghlaim de ghlanmheabhair, m.sh. fad le leithead?

· An bhfuil béim ar chodáin shimplí sna ranganna arda?

· An bhfuil na daltaí ag bailiú sonraí i réimsí eile den churaclam agus á úsáid chun a dtorthaí a léiriú i.e. go bhfuil siad ag úsáid na sonraí ó ábhair eile cosúil le tíreolaíocht, stair nó eolaíocht chun freagra na ceiste a fháil? An bhfuil siad ag bailiú sonraí chun a gceisteanna féin a fhreagairt m. sh. ‘an siúlann níos mó/lú leanaí ag an scoil anois ná mar a shiúil cúig bliana ó shin?’ ‘Cad iad na trí ghlasra is fearr le leanaí inár rang?’
· Conas is féidir scileanna meastacháin a fhorbairt agus a ghéarú le béim ar meastacháin a úsáid i ngach réimse den mhatamaitic, m.sh. meastachán a úsáid i dtomhaiseanna, cruth agus spás agus ní in uimhreacha amháin?

· An bhfuil comhaontú i measc na foirne maidir le straitéisí meastacháin a úsáid in uimhreacha? (Féach Treoirlínte do Mhúinteoirí: Matamaitic lth. 32-34)
· Cén fianaise atá ann (ó Naíonáin go dtí an Séú Rang) go bhfuil scileanna meastacháin á ngéarú agus go bhfuil na ‘buillí faoi thuairim’ agus na meastacháin ag éirí níos réadúla agus níos cruinne? 

· Conas is féidir linn próifíl na Matamaitice a mhéadú mar ábhar do gach leanbh, m.sh. laethanta spóirt don Mhatamaitic, léiriú na  Matamaitice sa scoil, rannóg Matamaitice sa leabharlann?

2.2 Caint agus Díospóireacht

Díospóireacht Treoraithe agus Scileanna Díospóireachta

· Cad iad na céimeanna atá á úsáíd againn chun suímh foghlama a chruthú mar a nglactar go dáiríribh le plé agus don díospóireacht mar chuid lárnach den phróiseas foghlama, m.sh. múinteoir/dalta, dalta/dalta, dalta/múinteoir?

· An dtugaimid seansanna foghlama do dhaltaí chun míniúcháin a thabhairt ar chonas a fuair siad freagra na faidhbe, slite eile a phlé ar chonas tabhairt faoin bhfadhb nó cur síos ó bhéal a thabhairt ar réitigh grúpa?

Scafall

· An dtugann an múinteoir dea-shampla den teanga a úsáidfear, go háirithe nuair atá an próiseas á mhíniú maidir le réiteach na faidhbe? 

Comhtháthú

· An féidir linn réimsí a aithint in ábhair eile ina bhfuil próisis Mhatamaitice cuí agus úsáideach, m.sh. sonraí a bhailiú sa stair agus tíreolaíocht, teocht a thomhas san eolaíocht?

· An féidir linn deiseanna a aithint ina bhféadfaí cur chuige téamúil a úsáid i dtraschur ábhair? (Féach Treoirlínte do Mhúinteoirí: Matamaitic lth. 53 agus 57 do shamplaí)

Nascáil

· An féidir linn deiseanna a fháil áit a bhféadfaí cur chuige téamúil a úsáid do nascáil, m.sh. nuair a bheidh deachúlacha á ndéanamh an dtuigimid a n-úsáid i sonraí - píchairt; tomhaiseanna – gach réimse, airgead ach go háirithe, chun deachúlacha a thabhairt isteach? (Féach Treoirlínte do Mhúinteoirí: Matamaitic lth. 52 & 56)

Teanga Mhatamaitice i gcomhthéacs

· An bhfuilimid aontaithe ar theanga na Matamaitice sa scoili.e. an bhfuil liosta téarmaíochta, teanga do gach rang...? An bhfuil an liosta á úsáid ag gach leibhéal? (Féach Láithreán Gréasáin PCSP www.pcsp.ie) 

· An bhfuil iarracht á dhéanamh chun smaointe agus timpeallacht na leanaí féin a úsáid mar bhunús chun teanga na Matamaitice a láidriú, m.sh. tá tú níos airde ná eisean, tá bord an mhúinteora níos faide/leithne ná do cheannsa?

· An féidir linn cur chuige comónta a aithint don teanga a úsáidtear iontu seo a leanas

· Suimiú – iomlán, suimiú, suimithe agus ...

· Dealú – míneas, dealú, baint as, difríocht, níos lú ná...

· Iolrúchán – amanna, toradh, iolrú, grúpaí, méadú...

· Roinnt – roinnt, sciar, deighilt, grúpaí...

· Cothrom le – mar a chéile le, is é sin, beidh sé sin, an freagra, ciallaíonn sé...

Tabhair faoi deara: Cé go bhféadfadh téarmaí áirithe a bheith aitheanta ag an bplean iomlán scoile le húsáid ag leibhéil éagsúla ranganna, caithfear a chinntiú go n-insítear do leanaí, i rith a gcuid ama ar scoil, na téarmaí éagsúla a úsáidtear i ndáil le comharthaí m.sh. +, cur le, móide ... Chun eolas breise a fháil ar ghníomhaíochtaí agus straitéisí féach suíomh idirlín an PCSP www.pcsp.ie 
Sonraí Uimhreacha

· An bhfuil cur chuige comónta chun sonraí uimhreacha (táblaí) a mhúineadh, m.sh. do 3 X 4 an ndeirimid trí cheathair, trí ghrúpa ceathair, ceithre thrí, ceithre ghrúpa trí?

· An dtuigeann na leanaí na hairíonna comhalartacha atá sna táblaí iolrúcháin agus a ngaol le roinnt?

· An múinimid na táblaí dealuithe agus roinnt leo fhéin nó mar chuid de suimiú agus iolrú?

2.3 Foghlaim ghníomhach agus fionnachtain threoraithe

· An bhfuil straitéisí aontaithe againn do mhúineadh:
· Suimiú – bun go barr, barr go bun...

· Dealú – úsáid ábhar agus dreo/briseadh síos uimhreach (idirchláir i gcomhair dealú...)

· Iolrúchán – cur i láthair ceartingearach/cothrománach, comhaireamh treorach, straitéisí meabhrach cosúil le dúbailt a aithint, beagnach dúbailt, iolrú faoi 5 agus 10, cluichí a imirt chun fíricí a chur chun cinn, scileanna meastacháin a fhorbairt agus a ghéarú

· Roinnt – coincheap na rannta, tuiscint na rannta mar dhealú athdhéanta, scileanna meastacháin a fhorbairt agus a ghéarú

· Conas a shuimímid agus a dhealaímid codáin?

· Conas a shuimímid agus a dhealaímid am?

Luaigh cad iad na straitéisí agus cad iad na  ranganna  ina n-úsáidtear na straitéisí sin. Chun rogha gníomhaíochtaí agus straitéisí a fheiceáil do na cheithre oibríochta féach suíomh idirlín PCSP www.pcsp.ie 
· An spreagtar na leanaí tomhaiseanna pearsanta a fhorbairt, go háirithe i Snáith na dTomhaiseanna, m.sh. a n-airde a thomhais i méadair, leithead a méaracha i ceintiméadair, 4 phíosa cairpéid a chlúdaíonn méadar cearnach (i roinnt scoileanna)? 

· Cad iad na cluichí Matamaitice a úsáidtear ag gach leibhéal, m.sh. díslí, cártaí, dúradáin, cluichí spinéir, cluichí curtha le chéile ag na leanaí féin – meánranganna agus ardranganna? An úsáidtear iad chun tacaíocht a thabhairt do réimsí áirithe Matamaitice? An dtuigeann leanaí conas  iad a imirt agus cathain is féidir leo iad a úsáid? An bhfuil siad lipéadaithe go soiléir chun líon na bpíosaí a léiriú? An bhfuil siad lipéadaithe go soiléir ag taispeáint leibhéal a n-aoise? 

2.4 Foghlaim Chomhoibritheach

· Cad iad na ceimeanna a tógtar sa scoil seo chun a chinntiú go bhfoghlaimíonn leanaí na scileanna a theastaíonn uathu chun oibriú mar ghrúpa seachas i ngrúpa, m.sh. éisteacht le daoine eile, babhtáil, meas ar thuairimí dhaoine eile? An dtugtar deiseanna do leanaí foghlaim óna gcomhghleacaithe, m.sh. córas dlúthcharad, leanaí níos sine ‘ag múineadh’ leanaí níos óige?

· An úsáideann gach rang réimse de stíleanna eagraíochta, m.sh. obair beirte, obair grúpa agus obair ranga?

2.5 Réiteach Fadhbanna

· Tabhair samplaí ar chonas tugtar gríosadh do leanaí chun a smaointe féin a úsáid mar chomhthéacs chun fadhbanna a réiteach, m.sh. cheannaigh mo mháthair buidéal dhá- íitear oráiste do chóisir inné – an raibh sé níos saoire ná dhá bhuidéal lítear? 

· An bhfuil comhaontú maidir le straitéisí a úsáid cosúil le * (LDSLRRS) agus * (LERL) chun tacaíocht a thabhairt do straitéisí chun fadhbanna a réiteach? Níl sé riachtanach gan ach ceann a roghnú ach bheadh sé úsáideach dá mbeadh eolas ag na  múinteoirí ar na cinn in úsáid go háirithe iad siúd ag obair le leanaí le riachtanais speisialta.
* (LDSLRRS) Léigh, Dírigh ar eochairfhocail, Samhlaigh, Luacháil, Roghnaigh uimhreacha, Ríomh, Seiceáil  

*LERL – Léigh, Eagraigh, Réitigh, Luacháil

 (Comhathruithe iad siúd ar fad agus is féidir le múinteoirí a gcinn féin a chumadh chun go bhfeileoidh siad a gcásanna féin. Tá míniú agus samplaí níos fearr, leabharmharcanna chun fadhbanna a réiteach san áireamh, ar fáil ar láithreán gréasáin PCSP)
· Chun réiteach fadhbanna a dhéanamh níos sothuigthe agus níos réadúla do leanaí, an bhfuil múinteoirí ag úsáid freagraí is féidir a sheiceáil nó áireamhán d’uimhreacha móra mar chuid dá gclár?

· Conas go bhfuilimid ag cruthú deiseanna foghlama do gach leanbh, Naíonán go Séú rang agus iad siúd le riachtanais speisialta san áireamh, chun deis a bheith acu taithí a fháil ar ghníomhaíochtaí réiteach fadhbanna, m.sh. trí fhadhbanna ó bhéal a thabhairt; trí nithe a thabhairt dóibh chun an fhadhb a réiteach; trí uimhreacha níos lú a úsáid; trí nithe a úsáid sa timpeallacht, m.sh. cé mhéid cloichín agam i lámh amháin - beagán, go leor, níos mó ná an múinteoir?

2.6 An Timpeallacht a Úsáid

· Conas go bhfuilimid ag úsáid timpeallacht na scoile mar acmhainn chun deiseanna a sholáthar chun fadhbanna Matamaitice a réiteach m.sh. uimhreacha a chur ar dhoirse; airde a mharcáil ar ráille ar an mballa nó ar chófraí chun comparáid a dhéanamh; puzail na seachtaine a chur ar chlár fógraí na scoile; clár fíricí Matamaitice (An bhfuil fhios agat?); díslí móra a úsáid i gCorpoideachas chun foirne a roghnú; achar áirithe le rith; fonsaí a úsáid chun leanaí a eagrú sa halla corpoideachais?

· Sa chás go bhfuil Loirg Mhatamaiticiúla á bhforbairt taobh istigh nó taobh amuigh d’fhoirgneamh na scoile, an bhfuil siad de réir Polasaí Sláinte agus Sábhailteachta na scoile?

· An dtugaimid seansanna do leanaí a gcuid oibre sa Mhatamaitic a chur i láthair/a thaispeáint sa rang/phasáiste/scoil, ar an suíomh idirlín, ar laethanta oscailte?

2.7 Scileanna a Chothú tríd an Ábhar

· An bhfuil múinteoirí ag cinntiú go bhfuiltear ag forbairt scileanna Matamaitice ar bhonn gníomhach tríd an ábhar? (Féach Treoirlínte do Mhúinteoirí: Matamaitic lth. 68-69) An bhfuil fianaise ar fáil go bhfuil traschur na scileanna sin ag dul ar aghaidh i réimsí eile)
· Tabhairt faoi agus réiteach fadhbanna, m.sh. ábhar agus próiseas cuí san Eolaíocht a roghnú

· Cumarsáid agus cur in iúl, m.sh. plé agus míniú a dhéanamh ar na próisis a úsáidtear chun achar a mhapáil sa Tíreolaíocht

· Comhtháthú agus nascadh, m.sh. an Mhatamaitic a aithint sa timpeallacht

· Réasúnaíocht, m.sh. pátrúin agus gaoil sa cheol a iniúchadh agus a fhiosrú

· Cur i bhfeidhm, m.sh. an Mhatamaitic a úsáid mar ghnáthscil laethúil

· Tuiscint agus meabhrú, m.sh. téarmaíocht, sonraí, sainmhínithe agus foirmlí a thuiscint agus a thabhairt chun cuimhne

· An spreagtar leanaí ins na ranganna uile chun úsáid a bhaint as an Matamaitic mheabhrach? (Féach suíomh idirlín PCSP) 

2.8 Cur i Láthair na hOibre

· An bhfuil cur chuige uile scoile againn maidir le foirmliú uimhreacha sna ranganna sóisearacha?
· An bhfuil cur chuige scoile uile againn maidir le cur i láthair obair scríofa sa Mhatamaitic?

· An dtugaimid  roghanna eagsúla do leanaí maidir le obair a thaifeadadh, m.sh. pictiúr a tharraingt chun toradh a thaispeáint; TFC ( ICT) a úsáid; ábhair choincréiteacha a úsáid d’fhonn a thaispeáint conas a fuarthas an toradh; léaráid a úsáid; trí insint agus mhíniúchán a dhéanamh?

3. Measúnú agus Coimeád Cuntas 

(Féach Curaclaim lth. 116-124, Treoirlínte do Mhúinteoirí lth. 64-65, Polasaí  Measúnachta na scoile)
· Cén fhianaise atá againn go bhfuil an measúnú á úsáid chun an mhúinteoireacht agus an fhoghlaim a stiúrú, m.sh. an bhféachann an fhoireann ar thorthaí ar bhonn an ranga agus na scoile araon le réimsí matamaitice inarbh fhéidir feabhas a chur orthu a aithint?

· An bhfuil cur chuige aontaithe againn ar bhonn scoile uile ar an measúnú sa Mhatamaitic? An bhfuil comhaontú ar na réimsí seo a leanas

· Conas leanúnachas agus dul chun cinn ó rang go rang a dheimhniú?

· Cé chomh minic a déantar scrúduithe agus cé hiad na ranganna atá i gceist? 
· An ndéanaimíd deimhin de go núsáidtear raon leathan uirlisí measúnaithe? 

· Breathnóireacht an  mhúinteora

· Trialacha agus tascanna a cheapann an múinteoir féin

· Bailiucháin oibre agus tionscnaimh

· Próifílí Curaclaim

· Taifid mháistreachta (seicliosta)

· Trialacha diagnóiseacha (Múinteoireacht acmhainne/Tacaíocht Foghlama go príomha)

· Trialacha caighdeánaithe

· Conas a chinnteoimid go n-úsáidtear trialacha caighdeánaithe mar is ceart agus mar atá leagtha amach sna treoracha a ghabhann leo?

· Cén úsáid a bhaintear as an bhfaisnéis a bhailítear i rith an mheasúnaithe?

· Conas a déantar faisnéis mheasúnaithe a roinnt le tuismitheoirí? An gcuirtear ar an eolas iad in am nuair atá cabhair ag teastáil ó leanbh agus an bhfuil a fhios acu conas tacú leis an leanbh ag baile (Féach Páirteachas Tuismitheoirí)
· Cén t-aiseolas a thugaimid do leanaí tar éis an mheasúnaithe? An spreagtar iad breathnú ar an measúnú mar eispéireas dearfach a chabhraíonn leo a gcuid dul chun cinn a aithint agus na dúshláin atá rompu a aithint?
· Conas a roinnimid faisnéis le múinteoirí agus le daoine gairmiúla eile?
· An bhfuil ról ag leanaí i leagadh síos spriocanna pearsanta, m.sh. spriocanna uimhreacha, sonraí?
· An bhfuil comhaontú ar bhonn scoile uile maidir leis an leagan amach agus an téarmaíocht a úsáidtear i dtuairiscí?

· An ndéantar tuairiscí a bhainistiú agus a stóráil de réir polasaí na scoile maidir le coimeád cuntas?

4. Leanaí le Riachtanais Éagsúla

4.1 Leanaí le Deacrachtaí Foghlama 

(Féach ar Pholasaí na scoile ar an Tacaíocht Foghlama/Riachtanais Speisialta)

· Cad iad na straitéisí a úsáideann múinteoirí ins na ranganna chun rannpháirtíocht leanaí le riachtanais speisialta a chinntiú maidir leis an Matamaitic?

· An bhfuil teacht ag leanaí le riachtanais speisialta ar gach Snáithe den Churaclam Matamaitice?

· An gcuireann múinteoirí i ranganna príomhshrutha clár difreálaithe ar fáil d’fhonn freastal a dhéanamh ar leanaí a bhfuil deacrachtaí foghlama acu?

· An gcuirtear múinteoireacht bhreise ar fáil do leanaí a bhfuil deacrachtaí foghlama acu sa Mhatamaitic?

· Cad iad na nithe a dhéantar le cur chuige comhoibritheach idir an múinteoir ranga agus an múinteoir tacaíochta foghlama/múinteoir acmhainne a chinntiú?

· Cad iad na hacmhainní atá ar fáil chun cabhair a thabhairt do leanaí le riachtanais speisialta? An bhfuil teacht orthu?

· Cén úsáid is féidir a bhaint as  TFC (ICT) d’fhonn tacú le múinteoireacht agus foghlaim leanaí le riachtanais speisialta?

4.2. Leanaí le Sárchumas

· Cad iad na straitéisí a úsáideann na múinteoirí d’fhonn dúshláin a chur ar fáil do leanaí a bhfuil cumas thar an gcoitiantacht acu? 

· An gcuireann múinteoirí clár difreálaithe ar fáil?

· An féidir seansanna foghlama a eagrú do leanaí sa tslí go bhféadfaí iad a chur ag obair ar thionscnaimh taighde neamhspleácha?

· Cén úsáid is féidir a bhaint as TFC (ICT) d’fhonn tacú lena gcuid oibre?

· An féidir seansann foghlama a eagrú do leanaí ionas go bhféadfaidís oibriú le daltaí níos sine nó le daltaí eile?

· Cad iad na socruithe atá i bhfeidhm maidir le teagmháil a dhéanamh lena gcuid tuismitheoirí?

· An dtéann an scoil i gcomhairle le heagraíochtaí cosúil le An Óige Thréitheach, Ionad don Óige Tallannach? 

· Cad iad na socraithe eile, atá oiriúnach do bhur scoil, a theastaíonn chuige sin? 

5. Comhionannas agus Rannpháirtíocht
(Féach ar Pholasaí Comhionannais na scoile)
· An bhfuil saincheisteanna inscne ann a chaithfear a chur san áireamh maidir le Matamaitic?

· An dtugtar deiseanna comhionanna do bhuachaillí agus do chailíní bheith rannpháirteach i gcomhráite, ionramhálacha, cur i láthair...?

· An bhfuil teacht ag gach leanbh ar sheirbhísí nó ar áiseanna i dtimpeallacht na scoile?

· Cad é an tacaíocht atá ag teastáil, más gá agus nuair is gá, dóibh seo a leanas

· Leanaí don Lucht Taistil

· Leanaí atá faoi mhíbhuntáiste de chineál ar bith

· Leanaí atá faoi mhíchumas

· Teaghlaigh ag a bhfuil fadhbanna litearthachta

· Teaghlaigh nach í an Ghaeilge nó Béarla a gcéadteanga

6. Clár Ama

· An bhfuil gach múinteoir ar an eolas maidir leis an dáileadh ama ama ag gach leibhéal don mhatamaitic? (Féach ar an leithdháileadh ama sa churaclam, Curaclam na Bunscoile, Réamhrá lth. 67 - 70) 

· Nuair a bhíonn clár ama á chur le chéile do dhaltaí don mhúinteoireachta breise, an ndéantar cinnte de nach gcailleann na daltaí sin mórchuid den chlár Matamaitice ranga? (Féach ar Bheartas ar an Tacaíocht Foghlama)

· Cad iad na dúshláin, más ann dóibh, ó thaobh an chláir ama de, a gcaitear aghaidh a thabhairt orthu i suímh ilranganna?

7. Obair Bhaile
(Féach ar Pholasaí Oibre Baile na scoile)

· An ndéanaimid plé mar fhoireann scoile ar na haidhmeanna don obair bhaile sa Mhatamaitice? (Féach Treoirlínte do Mhúinteoirí: Matamaitic lth. 20-21)

· An léireoidh an obair bhaile sa Mhatamaitice an cur chuige gníomhach foghlama a chuirtear síos air sa churaclam?

· An bhfuil plé déanta againn agus comhaontú faighte againn ar an tsaghas obair bhaile a thugtar? An bhfuil cothromaíocht le sonrú san obair bhaile a thugaimid nó an amhlaidh nach bhfuil ann ach leathanach suimeanna ó leabhar saotahir/téacsleabhar?  An gá le hobair bhaile sa Mhatamaitic a thabhairt i gcónaí?

· An gcuirtear an réimse cumais sa rang san áireamh nuair a tugtar obair bhaile?

· An gcinntímid nach bhfuil leanaí a fhaigheann múinteoireacht acmhainne/tacaíocht foghlama ag dul abhaile agus a dhá oiread d’obair bhaile faighte acu? 

8. Acmhainní
(Féach ar Threoirlínte do Mhúinteoirí: Matamaitic lth. 18, lth.72-73)
Fearas, Téacsleabhair, Ábhair Bhreise, Áireamháin

· Maidir le hacmhainní Matamaitice

· an gcoimeádtar i dtaisce in ionad lárnach iad nó an roinntear iad ar na ranganna éagsúla?

· An bhfuil liosta d’achmhainní agus fearais ann? Cá gcoimeádtar é? Cé atá freagrach as?
· Cé a sholáthraíonn fearas a chailltear nó a bhristear?

· An bhfuil fearas a úsaidtear go rialta aitheanta againn seachas é sin nach mbíonn ag teastáil ach ó am go chéile? 
· Cén córas atá ann maidir le bainistiú acmhainní/fearas?

· Cén fearas ba cheart a chur ar fáil do gach seomra ranga? An féidir cuid de a roinnt?
· An féidir amchlár lárnach a úsáid le roinnt fearais/ábhar áirithe a eagrú? An n-oireann a leithéid don scoil seo againn?
· An féidir linn critéir a leagadh amach maidir le roghnú ábhar, fearais, cluichí, téacsleabhair agus leabhar bhreise?

· Conas a chinntímid go bhfuil eolas ag múinteoirí ar na moltaí curaclaim maidir le húsáid áireamhán? An bhfuil plé déanta againn ar saincheisteanna a bhaineann lena n-úsáid? Féach Treoirlínte do Mhúinteoirí: lth. 60-61, na ranna cuí de ‘Áireamháin, Treoirlínte le haghaidh Mheánscoileanna’ (DES & NCCA)

· Cad iad na hacmhainní ar leith atá ag teastáil ón mhúinteoir acmhainne/tacaíochta foghlama? 

TFC (ICT)

(Féach Treoirlínte do Mhúinteoirí: Matamaitic lth. 60-63, Teicneolaíocht na Faisnéise agus na Cumarsáide (ICT) sa Churaclam Bunscoile: Treoirlínte do Mhúinteoirí)
· An bhfuil liosta bogearraí/fiseán/DVD-anna ar fáil faoi láthair sa scoil chun tacaíocht a thabhairt do mhúineadh na Snáitheanna/Snáithaonaid éagsúla sa Mhatamaitic? An bhfuil catalóg ar fáil ina bhfuil achoimre ar na cláir go léir agus na haoiseanna/grúpaí ranga/aonaid sraithe a moltar? 

· Conas a stóráltar na bogearraí agus cá stóráltar iad? An bhfuil teacht orthu? Cé atá i gceannas orthu?

· Conas a chuirimid ar chumas fhoireann na scoile taighde a dhéanamh ar bhogearraí nua? An bhfuil deiseanna acu taispeántais a eagrú, triail a bhaint as ábhar nua, agus an bhfuil seans acu a mheas pé acu ar cheart é a cheannach nó nár cheart?

· An roinneann an fhoireann deiseanna chun cur le foghlaim daltaí sa Mhatamaitic trí úsáid a bhaint as an idirlíon? An ndéantar liosta ar shuímh idirlín úsáideacha nó an dtaispeántar a leithéid?

· An bhfuil polasaí ann a chinntíonn úsáid shábháilte an Idirlín? An gá bogearraí agus crua-earraí cuí a shuiteáil chun an tsábháilteacht sin a chinntiú? An bhféachann múinteoirí ar ábhar ar an suíomh idirlín sula mbaineann na leanaí úsáid astu? An ndéantar monatóireacht ar na suímh idirlín sin go leanúnach? 

· An féidir úsáid a bhaint as ríomhphost/físchomhdháil chun teagmháil a dhéanamh le scoileanna eile nó le grúpaí pobail?

9. Pleanáil agus Tuairisciú Múinteoirí Aonair

· Conas a chuireann an plean scoile uile agus na cáipéisí curaclaim don Mhatamaitic eolas agus treoir ar fáil do mhúinteoirí aonair dá gcuid pleanála gearrthréimhse agus fadtréimhse? Conas a dhéantar é sin a bhainistiú?

· Cén fheidhm a baintear as an gCuntas Míosúil chun aithbhreithniu a dhéanamh ar an bplean scoile uile & chun ullmhúchán an mhúinteora aonair a athbhreithniú agus a fhorbairt san todhchaí? Conas a dhéantar é sin a bhainistiú?

10. Forbairt Foirne

· An bhfuil teacht ag múinteoirí ar thaighde reatha, leabhair thagartha, ábhair acmhainne, suímh idirlín, cumainn a dhéileálann leis an Matamaitic? Cé a ghlacfaidh freagracht as monatóireacht forbairtí agus ábhair a fhorbairt?

· Cad iad na deiseanna a chuirtear ar fáil chun gur féidir an t-eolas seo a roinnt, m.sh. cnuasaigh/gréasáin le haghaidh scoileanna beaga, múinteoirí ranganna teacht le chéile, grúpaí tacaíochta?

· An spreagtar múinteoirí le freastal ar chúrsaí?

· Conas a roinneann múinteoirí na scileanna/saineolas a fhaigheann siad ar na cúrsaí seo? 

· An gcuirtear am i leataobh ag cruinnithe foirne chun saincheisteanna a bhaineann le clár na Matamaitice a phlé?

· Conas a thagann múinteoirí ar shaineolas inmheánach agus/nó seachtrach d’fhonn an pobal scoile a chur ar an eolas agus a uas-sciliú i gcás na gceisteanna seo?

· Conas is féidir deiseanna le haghaidh múinteoireachta foirne a thabhairt agus a bhainistiú?
11. Rannpháirtíocht Tuismitheoirí
(Féach ar Threoirlínte do Mhúinteoirí: Matamaitic lth. 21 agus freisin Treoirlínte do Thuismitheoirí – Do leanbh ag foghlaim (Curaclam na Bunscoile)
· Conas a chuirimid tuismitheoirí ar an eolas faoi ábhar an chláir Mhatamaitice agus faoi an chur chuige agus na modheolaíochtaí a úsáidtear sa scoil seo? 

· Luathghníomhaíochtaí Matamaiticiúla – scagadh a dhéanamh, rangú a dhéanamh ...

· Modheolaíocht le haghaidh an dealaithe – go háirithe sa dara rang

· Modheolaíocht le haghaidh na roinnte – go háirithe sa cheathrú rang

· Ról na n-áireamhán ón gceathrú go dtí an séú rang

· Fíricí uimhreacha a fhoghlaim ag gach leibhéal – na táblaí

· Na modhanna a úsáidtear i gcruthú uimhreacha ag leibhéal na naoínán

· A bhfuiltear ag súil leis i gcás obair a leagan amach agus a chur i láthair

· Na straitéisí maidir le réiteach fadhbanna

· An tslí go n-úsáidimid an Mhatamaitic mheabhrach

· An réasúnaíocht d’imirt cluichí Matamaiticiúla sa rang

· Conas a roinntear torthaí scrúdaithe/mheasúnaithe le tuismitheoirí

· Conas is féidir le tuismitheoirí tacaíocht a thabhairt do mhúineadh agus d’fhoghlaim na Matamaitice inár scoil m.sh. trí pháirt a ghlacadh i gclár péireáilte Matamaitice? (Féach suíomh idirlín PCSP) 

· An n-aithimíd go bhfuil  tuismitheoirí ann a d’fhéadfadh cur leis an gclár Matamaitice ar shlí shainiúil?
12. Nascanna leis an bpobal scoile

· An bhfuil daoine sa phobal a d’fhéadfadh cur leis an gclár Matamaitice ar shlí shainiúil?

· An bhfuil gníomhaireachtaí/eagrais ann a d’fhéadfadh cabhair a thabhairt don chlár Matamaitice?

Critéir Rathúlachta

An ndéanfaidh an plean seo difríocht do mhúineadh agus d’fhoghlaim na Matamaitice inár scoil? Conas a bheidh fhios againn go bhfuil na páistí ag foghlaim? Déan liosta de na critéir a léireoidh dul chun cinn. 
· Conas a bheidh a fhios againn go bhfuil an plean curtha i bhfeidhm?  
· Ullmhúchán mhúinteoirí atá bunaithe ar an bplean seo

· Modhanna atá luaite sa phlean a bheith á leanúint sna ranganna
· Eolas eile

· Conas a bheidh a fhios againn go bhfuil aidhmeanna an phlean bainte amach? Cad iad na comharthaí?      
· Aiseolas ó mhúinteoirí/tuismitheoirí/daltaí/pobal

· Moltaí/tuairisc chigirí

· Aiseolas ón dara leibhéal

· Cén chaoi ar fheabhsaigh an plean foghlaim daltaí? 
· An bhfuil an leanbh anois in ann ...

_______________________________________________________________________________________
Cur i bhfeidhm

(a) Rólanna agus Freagrachtaí

Conas a thacófar leis an bplean, conas a dhéanfar é a fhorbairt agus a chur i bhfeidhm agus cé a dhéanfaidh an tacú, an fhorbairt agus an cur i bhfeidhm sin, m.sh.
Cé a dhéanfaidh dul chun cinn an phlean a chomhordú, cé a ghlacfaidh le haiseolas ar a chur i bhfeidhm agus a thabharfaidh tuairisc don fhoireann ar a gcuid torthaí?

      Conas a dhéanfar monatóireacht agus measúnú ar an bplean agus cé a dhéanfaidh an dá rud?

(b) Fráma Ama

                                  Luaigh an dáta faoinar cheart an plean a bheith curtha i gcrích. 
_______________________________________________________________________________________

Athbhreithniú

Beidh gá leis an bplean seo a athbhreithniú ar bhonn rialta chun curaclam na Matamaitice a chur i bhfeidhm ar an tslí is fearr sa scoil.

(a) Rólanna agus Freagrachtaí

           Ainmnigh iad sin a bheidh páirteach san athbhreithniú

· Múinteoirí

· Daltaí

· Tuismitheoirí

· Coimeádaithe poist/comhordaitheoir an phlean

· Bord Bainistíochta/DES/Eile

Tá sé tábhachtach go mbeadh an fhreagracht as comhordú an athbhreithnithe ar dhuine amháin ar a laghad (má oireann sin don scoil)
Cuir isteach dátaí sealadacha le haghaidh an athbhreithnithe agus na tuairisceoireachta. Tabharfaidh sé seo deis do chomhordaitheoir (más ann dó)an phlean/don scoil tuairisc a thabhairt ar a gcuid torthaí agus aiseolas ón bhfoireann a fháil.  Seans atá ann chun tagairt a dhéanamh do thascanna sa Phlean Gníomhaíochta agus seiceáil a dhéanamh ar chad iad na tascanna sin atá curtha i gcrích de réir an fhráma ama a leagadh síos.
(b) Fráma ama

            Luaigh dáta cinnte chun athbhreithniú a dhéanamh ar an bplean seo.

Daingniú agus Cumarsáid

Cathain a dhéanfaidh an Bord Bainistíochta an daingniú?.

Abair conas a chuirfear an plean seo amach agus cé dó/dóibh a dtabharfar é.

Mír Thagartha

· Doiciméid Churaclaim le haghaidh na Matamaitice

· Am Curaclam Bunscoile. Foghlaim do Linbh. Treorlínte do Thuismitheoirí

· Treoirlínte Tacaíochta Foghlama, 2000, Foilseacháin Rialtais

· Dréacht-Treoirlínte CNCM do Mhúinteoirí Daltaí atá faoi Mhíchumais Ghinearálta Foghlama, 2002

· Ag Féachaint ar ár Scoil, 2003, ROE

· Áireamháin – Treoirlínte le haghaidh Mheánscoileanna, DES & NCCA

· Tá liosta de leabhair thagartha eile a bhaineann le Matamaitic le fáil ar shuíomh idirlín PCSP.

Suímh Idirlín:

	PCSP 
	www.pcsp.ie


	SDPS
	www.sdps.ie


	NCTE
	www.ncte.ie/internetsafety


	An Roinn Oideachais & Eolaíochta
	www.education.ie


	NCCA
	www.ncca.ie


	PTMA Cumann Matamaitice Mhúinteoirí Bunscoile


	www.primarymathematics.ie


	Matamaitic an Teastais Shóisearaigh


	www.juniorcertmathematics.ie

	NPC Bunscoileanna
	www.npc.ie

